
ჩვენ ქვემოთ ხელისმომწერნი, ერთის მხრივ საქართველოს ფინანსთა სამინისტრო შემდგომში მეიჯარე (მის: ქ. თბილისი, გორგასლის ქ. #16 ტელ. 226-12-59 საბანკო რეკვიზიტები: ა/ა №GE24NB0330100200165022, სახელმწიფო ხაზინა, კოდი: 220101222/TRESGE22, სახაზინო კოდი: 302006000, სკ-204862078) წარმოდგენილი მინისტრის მოადგილის გიორგი ჯავახიშვილის სახით და მეორეს მხრივ ------------------------------------------------------------------------------------------------------------------------------------------ წარმოდგენილი --------------------------------------- სახით ვმოქმედებთ რა, საქართველოს სამოქალაქო კოდექსის, საქართველოს მთავრობის 2010 წლის 20 ოქტომბრის #326 დადგენილების ,,სახელმწიფო ქონების სარგებლობაში გადაცემისას საჯარო აუქციონის ჩატარების შესახებ დებულების დამტკიცების თაობაზე“ და საქართველოს ფინანსთა სამინისტროს ----------------------------------- ბრძანების ,,საქართველოს ფინანსთა სამინისტროს ადმინისტრაციული შენობის ნული სართულის (შესაბამისი ინვენტარით) წინასწარი განსაზღვრული ფართის სასყიდლიანი იჯარის ფორმით (ფართი სასადილოს მოწყობისთვის) სარგებლობაში გადაცემის მიზნით ელექტრონული აუქციონის ჩატარების შესახებ“ საფუძველზე, ვდებთ წინამდებარე ხელშეკრულებას შემდეგზე:

1. ხელშეკრულების საგანი
1.1. ქ. თბილისში, გორგასლის ქ. #16-ში საქართველოს ფინანსთა სამინისტროს ადმინისტრაციული შენობის სარდაფში მდებარე 395 კვ.მ ფართის 3 (სამი) წლის ვადით ------------------------------ გადაცემა სარგებლობის უფლებით (იჯარით), სასადილოს მოწყობის მიზნით.

1.2. გადაცემული ქონების სავარაუდო ღირებულება შეადგენს 348612.12 (სამასორმოცდარვაათას ექვსასთორმეტი ლარი და 12 თეთრი) ლარს.
2. საიჯარო ქირა და ანგარიშსწორების წესი

2.1 „მოიჯარე“ პირველ მუხლში აღნიშნული ფართის სარგებლობისათვის „მეიჯარეს“ უხდის საიჯარო ქირას ყოველთვიურად ------------------------------------ ლარის ოდენობით.

2.2. „მოიჯარე“ ანგარიშსწორებას განახორციელებს შემდეგი პირობით:

ა) ანგარიშსწორების ვალუტა - ლარი.

ბ) ანგარიშსწორების ფორმა - უნაღდო, წინამდებარე ხელშეკრულებაში მითითებული საბანკო რეკვიზიტების შესაბამისად;

გ) საიჯარო ქირა გადაიხდება ხელშეკრულების გაფორმებიდან ყოველთვიურად, ყოველი მომდევნო თვის დასრულებამდე 5 კალენდარული დღით ადრე. თუკი ანგარიშსწორების განხორციელების ვადის ბოლო დღე ემთხვევა არა სამუშაო დღეს, ანგარიშსწორება განხორციელდება მომდევნო სამუშაო დღეს;
დ) საიჯარო ქირა გადაიხდება შემდეგ რეკვიზიტებზე: მიმღები - ხაზინის ერთიანი ანგარიში ა/ა №GE24NB0330100200165022, სახელმწიფო ხაზინა, კოდი: 220101222/TRESGE22, სახაზინო კოდი: 302006000.
3. მეიჯარის უფლება-მოვალეობები
3.1. „მეიჯარე“ უფლებამოსილია:
ა) „მოიჯარის“ მიერ საიჯარო ქონების გაუარესების შემთხვევაში, მის მიერ განსაზღვრულ ვადაში „მოიჯარეს“ მოთხოვოს საიჯარო ქონების აღდგენა, ზიანის ანაზღაურება;

ბ) საიჯარო ქონებასთან დაკავშირებით არ დადოს ისეთი გარიგება, რამაც შეიძლება გააძნელოს ან შეუძლებელი გახადოს „მოიჯარის“ მიერ ამ ხელშეკრულების შესრულება;

გ) განახორციელოს სამართლებლივი აქტებით გათვალისწინებული სხვა უფლებამოსილებანი;

დ) ხელშეკრულება ვადამდე მოშალოს თუ „მოიჯარე“ დანიშნულებისამებრ არ იყენებს საიჯარო ქონებას, ან/და არღვევს ხელშეკრულებით განსაზღვრულ პირობებს, განზრახ ან დაუდევრობით აზიანებს ქონებას ან ქმნის ასეთი დაზიანების რიალურ საშიშროებას;
ე) განახორციელოს ხელშეკრულებით გათვალისწინებული სხვა უფლებამოსილებანი.
3.2 „მეიჯარე“ ვალდებულია:

ა) გადაცეს „მოიჯარეს“ საიჯარო ქონება სათანადო მდგომარეობაში მხარეთა მიერ შედგენილი მიღება-ჩაბარების აქტით, ხელშეკრულებით გათვალისწინებული სარგებლობისათვის;
ბ) აცნობოს „მოიჯარეს“ საიჯარო ქონების ყველა ნაკლის შესახებ და გაუწიოს ინფორმაციული ხასიათის დახმარება საიჯარო ქონების უკეთ გამოყენების მიზნით;

გ) საიჯარო ქონების ნაკლი, რომელიც არ აცნობა „ მოიჯარეს“ ან „ მოიჯარის“ ბრალისაგან დამოუკიდებლად წარმოშობილი გარემოებები, რომლებიც ხელს უშლის ამ ხელშეკრულებით გათვალისწინებული სარგებლობისათვის საიჯარო ქონების გამოყენებას, აღკვეთოს იმდენად სწრაფად, რამდენადაც ამის შესაძლებლობას იძლევა ფაქტობრივი გარემოებები ან აუნაზღაუროს „მოიჯარეს“ ამ ნაკლის გამოსწორებაზე გაწეული ხარჯები და ხელი შეუწყოს „ მოიჯარეს“ ყველა სათანადო საბუთის მიღებაში, რისი საჭიროებაც „მოიჯარეს“ წარმოეშობა იჯარით აღებული ქონებით სარგებლობისას.
4. მოიჯარის უფლება-მოვალეობები
4.1 მოიჯარეს უფლება აქვს:

ა) პასუხი არ აგოს საიჯარო ქონების ისეთი ცვლილების ან გაუარესებისთვის, რაც გამოწვეულია ხელშეკრულებით გათვალისწინებული მართლზომიერი სარგებლობით;

ბ) მოითხოვოს იჯარის ხელშეკრულების ვადამდე მოშლა, რის შესახებაც იგი ვალდებულია 3 თვით ადრე წერილობით შეატყობინოს „მეიჯარეს“;

გ) „მოიჯარეს“ უფლება აქვს მოითხოვოს იჯარით აღებული ქონების დაბრუნება ნებისმიერი უკანონო მფლობელისაგან, აგრეთვე ქონების სარგებლობის ყოველგვარი დაბრკოლების აღმოფხვრა და ქონებისადმი მიყენებული ყოველგვარი ზიანის ანაზღაურება, რაც უნდა მოხმარდეს „მეიჯარის“ დაზიანებული ქონების აღდგენას.

4.2. მოიჯარე ვალდებულია:

ა) გადაიხადოს საიჯარო ქირა მე-2 მუხლის შესაბამისად;

ბ) ხელშეკრულების გაფორმებიდან 10 სამუშაო დღის განმავლობაში დარეგისტრირდეს კომუნალური გადასახადების ქვეაბონენტად  და გადაიხადოს კომუნალური გადასახადები დადგენილი წესებითა და ვადების დაცვით.

გ) საიჯარო ხელშეკრულების მოქმედების პერიოდში არ დაუშვას საიჯარო ფართის კონსტრუქციული სახის ცვლილება;

დ) უზრუნველყოს სასადილოს ფუნქციონირება (მზაობა მომხმარებლის მიღებისათვის) სამუშაო დღეებში არანაკლებ 10:00 საათიდან 19:00 საათამდე;

ე) უზრუნველყოს კვალიფიციური მომსახურე პერსონალის მეშვეობით ერთდროულად არანაკლებ 100 სტუმრის მომსახურება;
ვ) ყოველი თვის ბოლო სამუშაო დღეს წარმოადგინოს მომდევნო თვეში გათვალისწინებული თითოეული კვირის სავარაუდო მენიუ ფასების მითითებით, რომელიც არ უნდა აღემატებოდეს საცალო ქსელში არსებულ ფასებს. მენიუ უნდა შედგებოდეს არანაკლებ 5 ცხელი და 5 ცივი კერძისაგან დღეში, აქვე უნდა იქნას გათვალისწინებული და წარმოდგენილი მენიუში გამოყოფილი ცალკე ერთ პერსონაზე სადილის პაკეტი (მინიმუმ სამი) მაქსიმალური ღირებულებით 5 ლარი;

ზ) უზრუნველყოს მუდმივი ორგანიზებულობის აუცილებელი პირობები, მომხმარებლისთვის ხარისხიანი საკვები პროდუქტის დროული მომზადება და მომსახურება, სასადილო გარნიტურის მუდმივი სუფთა მზაობა, სასადილოს მთლიანი დარბაზის სისუფთავე და სხვა. არ განახორციელოს მალფუჭადი პროდუქტების  რეალიზაცია მომზადებიდან „განსაკურთრებით მალფუჭებადი პროდუქტების შენახვის პირობების და ვადების დამტკიცების შესახებ“ საქართველოს შრომის, ჯამრთელობისა და სოციალური დაცვის მინისტრის 2001 წლის 16 აგვისტოს #303 ბრძანების შესაბამისად გათვალისწინებული ვადის გასვლის შემდეგ, ასევე გამოყენებული (გაცხელებული) ცხიმისა და ცხიმის შემცვლელი პროდუქტების ხელმეორედ გამოყენება მისი გაციების შემდგომ;

თ) სანიტარულ-ჰიგიენური ნორმების დაცვა განახორციელოს „საცალო ვაჭრობაში დაუფასოებელი პროდუქციის მოწოდებისა და რეალიზაციის ჰიგიენური პირობების და წესების დამტკიცების შესახებ“ საქართველოს სოფლის მეურნეობის მინისტრის 2007 წლის 19 ოქტომბრის # 2-165 ბრძანების შესაბამისად;

ი) არანაკლებ კვარტალში ერთხელ უნდა წარმოადგინოს მომზადებული  კერძების (მეიჯარის მიერ შერჩევით აღებული და დალუქულ კონტეინერში მოთავსებული არანაკლებ 3 კერძისა) ხარისხისა და სასადილოს სანიტარულ-ჰიგიენური მდგომარეობის საექსპერტო დასკვნა შესაბამისი უფლებამოსილი სამსახურიდან;

კ) პლასტიკური ბარათებით მომსახურების შემთხვევაში ტრანზაქცია განახორციელოს უფასოდ.

ლ) გამოიყენოს საიჯარო ქონება მისი დანიშნულებისა და ამ ხელშეკრულების შესაბამისად, მიიღოს ყველა ზომა საიჯარო ქონების ნორმალურ მდგომარეობაში შენარჩუნებისთვის;

მ) გაუფრთხილდეს მისთვის გადაცემულ საიჯარო ფართს, ასევე იქ განთავსებულ მოძრავ ნივთებს და ყოველი მიყენებული ზიანი აანაზღაუროს სრულად და მოიყვანოს პირვანდელ მდგომარეობაში;
ნ) აცნობოს „მეიჯარეს“ ყველა საკითხის, ან გარემოების შესახებ, რამაც შეიძლება გავლენა იქონიოს საიჯარო ქონებაზე;

ო)“მეიჯარეს“, მისი მოთხოვნის საფუძველზე წარუდგინოს საიჯარო ქონებასთან დაკავშირებული ნებისმიერი დოკუმენტი ან ინფორმაცია;

პ) ხელშეკრულების მოქმედების პერიოდში „მოიჯარეს“ „მეიჯარესთან“ შეთანხმების გარეშე არა აქვს უფლება გადაცემული სახელმწიფო ქონება განკარგოს, გასცეს სარგებლობის უფლებით ან სხვაგვარად დატვირთოს;

ჟ) საქართველოს ეკონომიკისა და მდგრადი განვითარების სამინისტროს ან საქართველოს ფინანსთა სამინისტროს მიერ, წერილობითი მოთხოვნიდან არაუმეტეს 2 კვირის ვადაში, „მოიჯარემ“ გააუქმოს საიჯარო ხელშეკრულება;

რ) დროულად და ჯეროვნად შეასრულოს ხელშეკრულებით ნაკისრი ვალდებულებები და „მეიჯარის“ მოთხოვნები, მათ შორის ის მოთხოვნები, რომლებიც პირდაპირ არის ამ ხელშეკრულებით გათვალისწინებული, თუმცა გამომდინარეობს ხელშეკრულების შინაარსიდან.

5. საიჯარო ხელშეკრულების კონტროლი

5.1 „მეიჯარის“ მიერ საიჯარო ხელშეკრულების შესრულების კონტროლი განხორციელდება პერიოდულად, „მეიჯარის“ მოთხოვნის შესაბამისად.
5.2 ინსპექტირებას განახორციელებს საქართველოს ფინანსთა სამინისტროს ადმინისტრაციული დეპარტამენტის მატერიალურ-ტექნიკური უზრუნველყოფის სამმართველო.  
5.3 ,,მეიჯარის“ შესაბამისი წარმომადგენელი (წარმომადგენლები, მოწვეული ექსპერტი) ამ ხელშეკრულების მოქმედების განმავლობაში უფლებამოსილია ჩაატაროს ხარისხის კონტროლი და წუნის აღმოჩენის შემთხვევაში ,,მოიჯარე“ ვალდებულია დაუყოვნებლივ, მაგრამ არაუგვიანეს 3 დღისა (წუნის სპეციფიკის შესაბამისად) გამოასწოროს იგი.
6. მიღება-ჩაბარების წესი

6.1 ხელშეკრულებით გათვალისწინებული მოთხოვნების შესრულების თაობაზე თვეში ერთხელ დგება მიღება-ჩაბარების აქტი. მიღება-ჩაბარების აქტი ფორმდება წერილობითი ფორმით, მხარეთა უფლებამოსილი წარმომადგენლების ხელის მოწერით, ისნპექტირების განმახორციელებელი პირის/პირების დადებითი დასკვნის საფუძველზე.

6.2 ხელშეკრულებაში გათვალისწინებული მოთხოვნების შესრულების მიღებას აწარმოებს მამუკა კვირიკაშვილი, საქართველოს ფინანსთა სამინისტროს ადმინისტრაციული დეპარტამენტის მატერიალურ-ტექნიკური უზრუნველყოფის სამმართველოს უფროსი.
7. საიჯარო ქონების გადაცემა, 

საიჯარო ქონების დაბრუნების პირობები

7.1 საიჯარო ქონება „მოიჯარეს“ გადაეცემა ხელშეკრულებაზე ხელმოწერის დღიდან.

7.2 საიჯარო ქონების დაბრუნება ხორციელდება ხელშეკრულების შეწყვეტისას ან ხელშეკრულების ვადის გასვლისთანავე მხარეთა მიერ შესაბამისი მიღება-ჩაბარების აქტის გაფორმების მეშვეობით, რომელსაც ხელს აწერენ მხარეები.

8. ხელშეკრულების ძალაში შესვლა და მოქმედების ვადა

წინამდებარე ხელშეკრულება ძალაში შედის ხელშეკრულების თავში მითითებული თარიღიდან და მოქმედებს -----------------------------------.
9. ხელშეკრულების პირობების შეუსრულებლობა

9.1 წინამდებარე ხელშეკრულების 2.2 პუნქტით განსაზღვრული ვალდებულების დარღვევის შემთხვევაში „მოიჯარეს“ ეკისრება პირგასამტეხლო ყოველ ასეთ ვადაგადაცილებულ დღეზე ხელშეკრულებით გათვალისწინებული 1 (ერთი) წლის საიჯარო ქირის 0.02%- ის ოდენობით.

9.2 წინამდებარე ხელშეკრულების 4.2 პუნქტის ,,ბ“, „დ“, ,,ე“, ,,ვ“, ,,თ“ და „ი“ ქვეპუნქტებით გათვალისწინებული ვალდებულებების დარღვევის შემთხვევაში „მოიჯარეს“ დაეკისრება ჯარიმა ყოველი ასეთი დღისათვის 50 (ორმოცდაათი) ლარის ოდენობით.

9.3 „მოიჯარის“ მიერ 4.1 პუნქტის „ბ“ ქვეპუნქტით გათვალისწინებული ვადის დაუცველობის შემთხვევაში „მოიჯარეს“ ეკისრება ჯარიმის სახით ხელშეკრულებით გათვალისწინებული ყოველთვიური საიჯარო ქირის სამმაგი ოდენობა.
9.4 წინამდებარე ხელშეკრულების 4.2 პუნქტის „ზ“ ქვეპუნქტით გათვალისწინებული ვალდებულების დარღვევის შემთხვევაში „მოიჯარეს“ ყოველი ასეთი შემთხვევისათვის დაეკისრება ჯარიმა 100 (ასი) ლარის ოდენობით.
9.5 მომხმარებლის ინტოქსიკაციის ფაქტის დაფიქსირების შემთხვევაში, ,,მოიჯარე“ დაჯარიმდება 100 ლარის ოდენობით, ხოლო ასეთი ფაქტის სამჯერ და მეტის განმეორების შემთხვევაში ,,მოიჯარე“ დაჯარიმდება 500 ლარის ოდენობით ყოველ ასეთ შემთხვევაზე.
9.6 დაკისრებული ჯარიმის გადახდა არ ათავისუფლებს მოიჯარეს ძირითადი ვალდებულებების შესრულებისაგან.
10. ცვლილებებისა და დავების გადაწყვეტის წესი

10.1 ხელშეკრულებაში ნებისმიერი ცვლილებების შეტანა, თუ არ უარესდება საიჯარო ხელშეკრულებით გათვალისწინებული გადასახდელი საიჯარო ქირის ოდენობა, შესაძლებელია მხოლოდ მხარეთა შეთანხმებით და ფორმდება მხარეთა უფლებამოსილი პირების მიერ ხელმოწერით. აღნიშნული შეთანხმებები წარმოადგენს ამ ხელშეკრულების განუყოფელ ნაწილს.

10.2 ამ ხელშეკრულების მოქმედების პერიოდში მხარეთა შორის წარმოქმნილი უთანხმოება წყდება ურთიერთშეთანხმების გზით.

10.3 თუ წამოჭრილი დავის გადაწყვეტა შეუძლებელია შეთანხმებით დავას განიხილავს სასამართლო საქართველოს კანონმდებლობის მიხედვით.
11. სხვა პირობები

წინამდებარე ხელშეკრულება შედგენილია 2 (ორი) თანაბარი იურიდიული ძალის მქონე ეგზემპლიარად, ერთი ეგზემპლიარი გადაეცემა მოიჯარეს, ხოლო მეორე - მეიჯარეს. ხელშეკრულება შედგენილია ქართულ ენაზე და ინახება მხარეებთან.

12. ფორს - მაჟორი

12.1 წინამდებარე ხელშეკრულების დამდები რომელიმე მხარის მიერ ხელშეკრულების პირობების შეუსრულებლობა არ გამოიწვევს საჯარიმო სანქციების გამოყენებას, თუ ხელშეკრულების შესრულების შეფერხება ან მისი ვალდებულებების შეუსრულებლობა გამოწვეულია ფორს-მაჟორული მდგომარეობით.

12.2 ამ მუხლის მიზნებისათვის ფორს-მაჟორი ნიშნავს მხარეებისათვის გადაულახავ და მათი კონტროლისაგან დამოუკიდებელ გარემოებებს, რომლებიც არ არიან დაკავშირებული „მეიჯარის“ ან/და „მოიჯარის“ შეცდომებსა  და დაუდევრობასთან, და რომლებასც გააჩნიათ წინასწარ გაუთვალისწინებელი ხასიათი. ასეთი გარემოება შეიძლება გამოწვეული იქნეს ომით ან სტიქიური მოვლენებით, ეპიდემიით, კარანტინით და სხვა.

12.3 მხარემ, რომელსაც შეექმნა ფორს-მაჟორული გარემოება, დაუყოვენებლივ წერილობით უნდა აცნობოს მეორე მხარეს შექმნილი გარემოების და მისი სავარაუდო აღმოფხვრის ვადის შესახებ, წინააღმდეგ შემთხვევაში იგი არ თავისუფლდება ხელშეკრულების პირობების სრული ან ნაწილობრივი შეუსრულებლობით გამოწვეული პასუხისმგებლობისაგან.

13. ხელშეკრულების შეწყვეტის საფუძვლები

13.1 მეიჯარე უფლებამოსილია შეწყვიტოს წინამდებარე ხელშეკრულების მოქმედება, თუ მეორე მხარე ვერ უზრუნველყოფს თავისი ვალდებულებების შესრულებას, ან მოქმედი კანონმდებლობით დადგენილ სხვა შემთხვევებში.
13.2 მეიჯარე უფლებამოსილია სსიპ „სახელმწიფო ქონების ეროვნული სააგენტოს“ წერილობითი მოთხოვნიდან არაუმეტეს  2 კვირის ვადაში გააუქმოს საიჯარო ხელშეკრულება.
13.3 ხელშეკრულება აგრეთვე შეიძლება შეწყდეს მხარეთა წერილობითი შეთანხმების საფუძველზე.

13.4 ხელშეკრულების შეწყვეტა არ ათავისუფლებს ,,მოიჯარეს“ ხელშეკრულებით გათვალისწინებული ვალდებულებების შესრულებისაგან.
14. მხარეთა რეკვიზიტები

	მეიჯარე                                                              
საქართველოს ფინანსთა სამინისტრო,

წარმომადგენელი მინისტრის მოადგილის 

გიორგი ჯავახიშვილის სახით,

მისამართი: ქ. თბილისი, გორგასლის ქ. #16

ტელეფონი: 226-12-59

საბანკო რეკვიზიტები: ანგ. #200122900

სახელმწიფო ხაზინა, კოდი 220101222,

სკ - 204862078
	       მოიჯარე

